
Бул макалада тутумдук, салыштырма-укуктук, ту-

тумдук-түзүмдүк, логикалык талдоонун жардамы аркылуу 

жазык сот өндүрүшүндөгү соттук контрол институту 

талдоого алынган. Жазык сот өндүрүшүндө соттук кон-

трол институту маанилүү орунга ээ экендиги менен гана 

шартталбастан адам укуктарын жана эркиндиктерин 

коргоо жаатындагы иштиктүү механизм катары кызмат 

кылары ачыкталат. Макалада ошондой эле соттук кон-

трол институтунун түшүнүк аппараты боюнча окумуш-

туулардын көз караштарына көңүл бөлүнүп анын мазмун-

дук жактары жалпыланган. Соттук котролдун жазык 

сот өндүрүшүндө мыйзамдуулуктун сакталышына, адам 

укуктарынын жана эркиндиктеринин корголушуна тийгиз-

ген таасири чагылдырылган. Изилдөөнүн негизги максаты-

Кыргызстандагы жазык сот өндүрүшүндөгү соттук 

контрол институтунун түшүнүк аппараттарынын, маз-

муну жана мүнөздүү белгилерин аныктоо саналат. Изил-

дөөнүн жыйынтыктары жазык-укуктук юстиция тарма-

гындагы мыйзам чыгаруучулук, укук колдонуу практика-

сында бул чөйрөдөгү илимий изилдөөлөрдө колдонулушу 

мүмкүн. 

Негизги сөздөр: соттук контрол, сот, сот тутуму, 

мыйзамдуулук, механизм, укук, эркиндик, жоопкерчилик, 

Конституция.  

В статье с помощью системного,сравнительно-пра-

вового, системно-структурного логических методов иссле-

дования проанализировано институт судбеного контроля в 

уголовном судопроизводстве. Место и значение институ-

та судбеного контроля обусловлено не только как само-

стоятельного института в уголовном судопроизводстве, 

но и действенным механизмом по защите прав и свобод 

человека. А также в статье выделено внимания позициям 

ученых относительно понятийного аппарата “судебного 

контроля,” обобщены его содержательные стороны. От-

ражены влияния судебного контроля на соблюдение закон-

ности, защиты прав и свобод человека. Основной целью-ис-

следования является - определение содержательных сто-

рон и характерных признаков института судебного кон-

троля в уголовном судопроизводстве Кыргызстана. Резуль-

таты исследования могут быть использованы в законо-

творческой практике в области уголовно правовой юсти-

ции, правоприменительной практике, а также в научных 

исследованиях в этой области.  

Ключевые слова: судебный контроль, суд, судебная 

система, законность, механизм, право, свобода, ответст-

венность, Конституция. 

The article analyzes the institution of judicial control in 

criminal proceedings using systematic, comparative legal, sys-

temic-structural logical research methods. The place and impor-

tance of the institution of judicial control is determined not only 

as an independent institution in criminal proceedings, but also 

as an effective mechanism for protecting human rights and 

freedoms. Also, the article focuses on the positions of scientists 

regarding the conceptual apparatus of “judicial control,” sum-

marizes its substantive aspects. The influence of judicial control 

on the observance of the rule of law, protection of human rights 

and freedoms is reflected. The main goal of the study is to deter-

mine the substantive aspects and characteristic features of the 

institution of judicial control in the criminal proceedings of Kyr-

gyzstan. The results of the study can be used in legislative prac-

tice in the field of criminal justice, law enforcement practice, as 

well as in scientific research in this area. 

Key words: judicial control, court, judicial system, lega-

lity, mechanism, law, freedom, responsibility, Constitution. 

Азыркы мезгилдеги укуктук мамилелерди жөнгө 

салууда бир топ олуттуу өзгөрүүлөр болгондугу анык. 

Бул биринчи кезекте 2015-жылдан баштап Кыргыз-

станда жүргүзүлө баштаган сот укук реформасы ме-

нен байланышкан. Бул реформалардын натыйжасы 

болуп 2019-жылдан баштап күчүнө кирген бир канча 

кодификацияланган актылар менен кошо мыйзамдар-

ды айтып өтүүгө болот. 

Сот адилетттүүлүгү тутумундагы реформалоо 

процесси бир канча татаал болуп айрыкча соттук көз 

карандысыздык, судьялардын көз карандысыздыгы 

боюнча механизмдердин чабалдыгы коомдук тур-

муштагы объективдүү жана субъективдүү тоскоол-

дуктар менен байланышкан. Сот адилеттүүлүгүнө 

карата ишеним өтө төмөн бойдон калууда. 

Бул нерсеге мисал катары массалык маалымат 

каражаттарындагы бир канча макалалар, коомдук 

уюмдардын көз карашы, эксперттик баалоо менен 

кошо сурамжылоо фактылары далил катары айтууга 

болот. 

Бул маселенин бир гана жагын түзсө ал эми сот 

адилеттүүлүгү өз алдынча көз карандысыз институт 

катары жазык сот өндүрүшүндө бир канча функция-

ларды аткарууга максатталышы ачыкка чыгат. 

Кыргыз Республикасынын Конституциясынын 

16-беренеси «Адам укуктары жана эркиндиктери 

Кыргыз Республикасынын жогорку баалуулуктарына 

кирет. Алар түздөн-түз колдонулат, бардык мамлекет-

тик органдардын, жергиликтүү өз алдынча башкаруу 

органдарынын жана алардын кызмат адамдарынын 

ишмердигинин мааниси менен мазмунун аныктайт» 

деп бекиткен [1]. 

Соттук контролдун күчөтүлүшүнө каршы пикир-

лер да бар, алардын ою боюнча прокурордук көзө-

мөлдүн начарлашына алып келип, алдын ала тергөөдө 

сотко чейинки баскычта бир топ башаламандыкты 

жаратат деп карашат. 

Ал эми соттук контролдун күчөтүлүшүнүн жак-

тоочуларынын ою боюнча сот адам укуктарын жана 

эркиндиктерин максималдуу коргоп берет деген ише-

ничти карманышат. 

Соттук контролдун азыркы мезгилдеги адам 

укуктары жана эркиндиктерин камсыз кылуусунун 

натыйжалуулугун арттыруу үчүн, бул механизмди 

жакшыртуу жана өркүндөтүү үчүн бир теоретикалык 

жана практикалык сунуштарды иштемелерди иштеп 

чыгуу зарылчылыгы жатат. 

Кыргыз Республикасынын жаңы жазык-процесс-

тик [2] мыйзамында да соттук контрол боюнча бир 

канча жаңы механизмдер иштелип чыгып, укукколдо-

нуу практикасында иштей баштады. Бирок, бул мый-

замдардын мындан ары иштеп кетүүсүнө дагы рефор-

маларды аягына чыгаруу зарыл. 

Мына ошондуктан магистрдик диссертациянын 

темасынын актуалдуулугу жогоруда айтылган жазык 

процессиндеги соттук контролдун көйгөйлөрү менен 

менен шартталат. 

Макаланын теоретикалык иштелип чыгуусу сот-

тук контролдун теоретикалык негиздерин бир канча 

окумуштуулар изилдөөгө алышкан И.В. Азаровдун, 

Р.А. Зинецтин, И. В.Чепурнаянын, П.А. Луценконун  

эмгектеринин негизинде жазылды. 

Соттук контролдун көйгөйлөрү Ата-Мекендик 

окумуштуулар тарабынан дагы изилдөөгө алынган 

аларга, Г.А. Мукамбаеваны, В.Ш. Таабалдиеваны, 

А.К. Кулбаевди, К.М. Осмоналиевди, К.М. Смана-

лиевди жана башкаларды кошсок болот.  

Айта кетүү орундуу соттук контрол институту-

нун укук илиминде бир канча иштелип чыкканды-

гына карабастан андагы теоретикалык суроолор толук 

жообун таба элек. Ошону менен бирдикте Ата-Мекен-

дик юридикалык илимде соттук контрол институттун 

суроолору өтө аз изилденген тармакка таандык экен-

дигин айта кетүү зарыл. Мына ошондуктан, бул инс-

титуттун теоретикалык негиздерин иштеп чыгуу 

учурдун актуалдуу суроолорунун бири катары тааны-

лууда. 

Соттун негизги функциясы катары сот адилет-

түүлүгүн жүргүзүү саналат. Демек негизги багытта-

лышы бул жарандык, жазык, жорук иштери боюнча 

адилеттүүлүк жүргүзүү саналат. Бирок, бул сот туту-

мунун жападан жалгыз функциясы деп айтууга бол-

бойт. Сот ошондой эле, контролдук жана көзөмөлдүк 

функциясын дагы ишке ашырууга максатталган.   

Кечээ жакынкы жылдарга чейин чындыгында 

соттук контролдук функция процессуалдык мыйзам-

да формалдуу өкүм сүрүп, анчалык деле маани бе-

рилген эмес. 

Акыркы мезгилдерде айрыкча 2015-жылдан баш-

тап бул функцияны жакшыртуу жана кеңейтүү зарыл-

чылыгы пайда болду. Бул өз кезегинде бир канча фак-

торлор менен шартталган. Тактап айтканда; 

- жазык процессиндеги мыйзамдуулукту сакта-

луу көйгөйлөрү; 

- алдын ала тергөө жана соттук контрол функ-

цияларынын так аныкталбагандыгы; 

- жазык куугунтугундагы кызматтык абалдан 

кыянатчылык менен пайдалануу; 

- жазык куугунтугундагы адам укуктарынын 

жана эркиндиктеринин одоно бузулушу: 

- алдын ала тергөө органдарынын үстүнөн бей-

тарап көзөмөлдүн жоктугу менен саналат. 

Мына ошондуктан азыркы мезгилде соттук кон-

тролдун алдын ала тергөө сотко чейинки баскычта 

контрол жүргүзүү боюнча окумуштуулар арасында 

бир канча талаш тартыштар жаралууда. Акыркы мез-

гилдеги укуктук реформалар бир топ укуктук инсти-

туттардын жакшырышына, улуттук укуктук тутум-

дагы олуттуу өзгөрүүлөргө алып келди. 

 Мындай өзгөрүүлөрдүн таасири соттук контрол-

дук функцияны дагы четтеп өткөн жок. Акыркы мез-

гилде соттук контролдун теоретикалык көйгөйлөрү 

окумуштуулар арасында бир топ кызыгууну жара-

тууда. 

Мына ошондуктан бул категориянын Кыргыз 

Республикасынын жазык-процесстик мыйзамында 

орун алуусу, жана аракеттенүү механизмдеринин ка-

ралып чыгышы алгылыктуу деп айтууга болот. 

Анткени соттук контрол институту жазык сот өн-

дүрүшүндөгү мыйзамдуулукту сакталуусундагы маа-

нилүү механизм катары кызмат кылуу менен бирдик-

те, адамдардын укук жана эркиндиктерин коргоодо 

чоң ролду ойнойт. 

Укуктуу мамлекетте адам укуктарын жана эр-

киндиктерин коргоо мамлекеттин негизги ишмердүү-

лүгү катары таанылып, анын органдарына ар тараптуу 

объективдүү көз карандысыз органдар тарабынан 

юридикалык баа берилүүсүн камсыз кылат. Анткени 

соттук контрол;  

- биринчиден көз карандысыз орган сот тарабы-

нан жүргүзүлөт; 

- экинчиден так аныкталган процессуалдык эре-

желер аркылуу ишке ашырылат. 

 Мына ошондуктан соттук контрол ишмердүү-

лүгү жазык куугунтугу менен байланышкан органдар-

дын иш аракеттеринде ыйгарым укуктуу субъектилер 

тарабынан кыянатчылык менен пайдалануусуна жол 

бербейт.  

Жазык-процесстик мыйзам актыларынын көй-

гөйлөрүн изилдөөдө баштапкылардан болуп түшүнүк 

аппараты саналат. Биз талдоого алгандай жазык про-

цесстик мыйзам актыларындагы түшүнүк категория-

лары берилгендиги менен мүнөздөлөт.  Бул өз кезе-

гинде соттук контрол менен байланышкан мамилелер 

чөйрөсүндөгү түшүнүктөрдүн мазмуну көлөмү жагы-

нан бир топ масштабдуу экендигин айгинелейт. 

Ошондой болсо дагы соттук контрол институ-

тундагы түшүнүк категориялары бир канча татаал жа-

на толук аныктала элек. 

Окумуштуулар арасында соттук контрол аныкта-

масы боюнча бир тараптуу ойлору жок экендиги ме-

нен да шартталат. Түшүнүк категориялары бир гана 

түшүндүрмө эмес, анын мыйзам актыларында колдо-

нууда, илимий жүгүртүүдө дагы бирдиктүү көз караш 

жок. 

Айта кетүү орундуу «контрол» жана «көзөмөл» 

бири бирине жакын түшүнүк болгону менен мазмуну 

жактан бир топ айрымалангандыгын айта кетүү за-

рыл. Учурдагы укуктук доктриналарда «контрол» ме-

нен» көзөмөл» түшүнүктөрүнүн арасындагы так чек-

төө жокко эсе. 

Биздин оюбузча көзөмөл түшүнүгү такай ишке 

ашырылуучу түшүнүк катары келип чыкса, контрол 

өз алдынча текшерүүчү функцияны камтыйт. 

«Соттук контрол» түшүнүгүнө бир талдоо жүр-

гүзүп көрсөк. Бул түшүнүктү эки аспектиде карасак 

болот, биринчиси тар түшүнүк, экинчисинде кең 

түшүнүк. 

Мисалы окумуштуу [3, 122-б.] В.М. Быков мын-

дай деп жазат «соттук контрол түшүнүгүн тар маани-

де коомдогу пайда болгон конфликттерди чечүү, бу-

зулган укуктарды калыбына келтирүүгө жетүүчү ка-

ражат катары бузулган укукту коргоонун өзгөчө фор-

масы катары» түшүнсө болот.  

Бирок көптөгөн окумуштуулар «соттук контрол» 

түшүнүгүн кең мааниде карашат. Алардын ою боюн-

ча соттун контролдук функциясы, сот адилеттүүлүгү 

функциясы менен бирдикте укук колдонуучулар тара-

бынан мыйзам талаптарынын сакталышына сот бий-

лиги тарабынан текшерүүнү эсепетешет.  

Ошону менен айта кетүү орундуу соттук кон-

тролду кеңири мааниде түшүнүү аны бир канча кеңи-

ри чечмелөө коркунучун жаратат. Бул жагдай бир эле 

учурда соттук контролдоо ошондой эле адилеттүүлүк 

функциясын аткаруусун карайт. 

Соттук контрол деп өзгөчө процессуалдык фор-

мада сот бийлигинин колдонуудагы мамлекеттин кон-

тролдук функциясын санайт [4, 58-б.]. 

Мындан келип чыккандай соттук контрол жазык 

сот өндүрүшүндөгү сот органынын ишмердүүлүгү са-

налып, ал өзүнө сот процессинин катышуучуларынын 

укук жана эркиндиктерин коргоо максатында карал-

ган ыйгарымдарынын жыйындысын түзөт.  

Мындан келип чыкккандай соттук контролду жа-

зык куугунтугундагы соттук контролду жазык про-

цессиндеги баскычтарга жараша сотко чейинки бас-

кычтагы, соттук баскычтагы контрол деп бөлсөк бо-

лот. 

Жаңы жазык-процесстик мыйзамда [2] соттук 

контролдук функция бир топ кеңири каралып, «тергөө 

судьясы» деген жаңы субъект менен толукталды. 

Бул өз кезегинде сотко чейинки соттук баскычта 

жазык куугунтугуна кириптер болгон жактардын 

укук жана эркиндиктерин камсыз кылууда бир топ көз 

карандысыз субъект катары аракеттенүүсү анын ка-

был алган чечимдеринин мыйзамдуулугун камсыз 

кылат. 

Макаланы жыйынтыктап жатып төмөнкүдөй 

тыянакка келсек болот: 

- соттук контрол өз алдынча институт катары ка-

роо предмети жана чектери аныкталган; 

- процессуалдык мыйзам тарабынан соттук кон-

тролдук функциянын так аныкталышы; 

- соттук контрол сот адилеттүүлүгүнүн тутумун-

дагы бир элемент катары орунга ээ экендиги; 

Мындан келип чыккандай соттук контрол – бул 

процессуалдык мыйзам тарабынан так аныкталган 

субъектилер тарабынан так аныкталган процессуал-

дык аракеттерди ишке ашыруу менен адам укуктарын 

жана эркиндиктерин жазык сот өндүрүшүндө камсыз 

кылуу менен бирдикте сот адилеттүүлүк функция-

сынын бир элементи катары таанылат. 

